Sinterklaasaand

Selfs in die eeu van rasionaliteit

van wetenskap, rekenaar en bewuste self,

bly nog maar ‘n  oue realiteit

van Sinterklaas en Swarte Piet sy elf.

Sint stuur pakkies op ‘n hoop

in die middel van die vloer

klein handjies skeur dit oop

om in elke een te loer.

Een vir een word oopgedraai

en ‘n verrassende vers daarby

terwyl almal van plesier dan kraai

geskenkies en sjokoletter vir elk, vir my.

Dit is vir die kleintjies, so is ons verskoning

‘n hele fantasie om hulle te laat speel en lag

in iedere winkel en elke woning

so leef die sprokie van geslag tot geslag.

